
					এই পাতাটির মুদ্রণ সংশোধন করা প্রয়োজন। 
গোরা २@e>
শেষকালে বিনয় কহিল, “দেখুন, আপনি তর্ক করছেন কেন ? আপনি বলুন-না কেন, “আমার ইচ্ছা, আপনি অভিনয়ে যোগ দেন ।’ তা হলে আমি আপনার অনুরোধরক্ষার খাতিরে নিজের মতটাকে বিসর্জন দিয়ে একটা সুখ পাই ।”
ললিত কহিল, "বাঃ, তা আমি কেন বলব ? সত্যি যদি আপনার কোনো মত থাকে তা হলে সেটা আমার অনুরোধে কেন ত্যাগ করতে যাবেন ? কিন্তু সেটা সত্যি হওয়া চাই ।”
বিনয় কহিল, “আচ্ছা, সেই কথাই ভালো । আমার সত্যিকার কোনো মত নেই । আপনার অনুরোধে নাই হল, আপনার তর্কেই পরাস্ত হয়ে আমি অভিনয়ে যোগ দিতে রাজি হলুম।”
এমন সময় বরদাসুন্দর ঘরে প্রবেশ করিবামাত্রই বিনয় উঠিয়া গিয়া তাহাকে কহিল, "অভিনয়ের জন্য প্রস্বত হতে হলে আমাকে কী করতে হবে বলে দেবেন।”
বরদাসুন্দরী সগর্বে কহিলেন, “সেঙ্গন্তে আপনাকে কিছুই ভাবতে হবে না, আমরা আপনাকে ঠিক তৈরি করে নিতে পারব । কেবল অভ্যাসের জন্য রোজ আপনাকে
নিয়মিত আসতে হবে ।”
বিনয় কছিল, "আচ্ছা । আজি তবে আসি ।” বরদাসুন্দরী কহিলেন, “সে কী কথা ? আপনাকে খেয়ে যেতে হচ্ছে ।” বিনয় কছিল, “আজ নাই খেলুম।" বরদাসুন্দরী কছিলেন, “না না, সে হবে না ।" বিনয় থাইল, কিন্তু অন্য দিনের মতো তাহার স্বাভাবিক প্রফুল্লতা ছিল না । আজ স্বচরিতাও কেমন অন্তমনস্থ হইয়া চুপ করিয়া ছিল । যখন ললিতার সঙ্গে বিনয়ের লড়াই চলিতেছিল তখন সে বারান্দায় পায়চারি করিয়া বেড়াইতেছিল । আজ রাত্রে কথা বর্তি অfর জমিল না ।
বিদায়ের সময় বিনয় ললিতার গষ্ঠীর মুখ লক্ষ্য করিয়া কছিল, “আমি হার মানলুম, তবু আপনাকে খুশি করতে পারলুম না ।”
ললিতা কোনো জবাব না দিয়া চলিয়া গেল । ললিতা সহজে কাদিতে জ্ঞানে না, কিন্তু আজ তাহার চোখ দিয়া জল যেন ফাটিয়া বাহির হইতে চাহিল। কী হইয়াছে ? কেন সে বিনয়বাবুকে বার বার এমন করিয়া খোচা দিতেছে এবং নিজে ব্যথা পাইতেছে ?
বিনয় যতক্ষণ অভিনয়ে যোগ দিতে নারাজ ছিল ললিতার জেদও ততক্ষণ কেবলই চড়িয়া উঠিতেছিল, কিন্তু যখনই সে রাজি হইল তখনই তাহার সমস্ত উৎসাহ চলিয়া

		 এই পাতা শেষ সম্পাদিত হয়েছে ১৭:৩২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

